
	1. ՀՀ ֆինանսների նախարարություն
	02.08.2024թ. 
N 01/34-3/16564-2024

	ՀՀ ֆինանսների նախարարությունը, քննարկելով Ձեր 2024 թվականի հուլիսի 19-ի N 01/9.5/21850-2024 գրությամբ ներկայացված` «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում է հետևյալը.
1. Նախագծի հիմնավորման համաձայն՝ գիտական սարքերը և սարքավորումները ձեռք են բերվում անմիջապես արտադրող օտարերկրյա ընկերություններից, ինչի արդյունքում ՀՀ ԿԳՄՍ նախարարության բարձրագույն կրթության և գիտության կոմիտեի համար առաջացել են հավելյալ պարտավորություններ ԱԱՀ-ի, մաքսատուրքերի և մաքսավճարների գծով, որը կազմել է մոտ 164.0 մլն դրամ: Այդ կապակցությամբ, առաջարկում ենք 2023թ. հարկային պարտավորությունների գծով առաջացած պարտավորությունները ՀՀ կառավարության  15 հունիսի 2018 թվականի N 706-Ն որոշման 38.1 կետի իմաստով, ճանաչել որպես նախորդ տարիների բյուջեների կատարման ընթացքում ստանձնած պարտավորությունների դիմաց առաջացած պարտքերի մարմանն ուղղվող ծախսեր և վճարումն իրականացնել համապատասխան պայմանագրերից, կապիտալ ծախսերի համապատասխան հոդվածով: Ինչ վերաբերում է 2024թ. առաջացած պարտավորություններին, ապա տեղեկացնում ենք, որ հարկերը ներառվում են պայմանագրի արժեքի մեջ և վճարվում են բացառապես պայմանագրի շրջանակներում՝ բյուջետային ծախսերի տնտեսագիտական դասակարգման կապիտալ ծախսերի հոդվածով: Ուստի, Նախագծի հավելվածներում հարկային պարտավորությունների մարման նպատակով գումարներն անհրաժեշտ է նախատեսել ոչ թե 1162 ծրագրի «11002. Գիտական ենթակառուցվածքի արդիականացում» միջոցառմամբ, այլ գիտական սարքերի և սարքավորումների ձեռքբերման գծով նախատեսված «32004. Գիտական կենտրոնները ժամանակակից սարքավորումներով վերազինում ու համատեղ օգտագործման գիտական սարքավորումների կենտրոնների ստեղծում» միջոցառմամբ:
2. Նախագծում վերաբաշխումների ֆինանսական գնահատականները ներկայացվել են առանց հաշվարկների, ինչպես նաև բացակայում են նվազեցում նախատեսող միջոցառումների գծով տնտեսումների և մինչև տարեվերջ գումարների լրացուցիչ պահանջի բացակայության վերաբերյալ հիմնավորումները:
3. Նախագծի հավելված 7-ի գնումների պլանի 1162 ծրագրի «32003. Գիտական կենտրոնների վերանորոգում, «Ակադեմիական քաղաք» նախագծի իրականացման շրջանակներում առաջացած հրատապ ծախսերի ապահովում» միջոցառման շրջանակներում նախատեսվում է 467.68 մլն դրամի նվազեցում, այնինչ Նախագծի հավելված 2-ի վերոնշյալ միջոցառման բյուջետային ծախսերի տնտեսագիտական դասակարգման «Նախագծահետազոտական ծախսեր» հոդվածով, ինչպես նաև Նախագծի ընդունումը հիմնավորող փաստաթղթի համաձայն նվազեցվող գումարի չափը կազմում է 466.12 մլն դրամ: Նշվածով պայմանավորված՝ անհրաժեշտ է Նախագծի հավելվածներում և հիմնավորման մեջ հստակեցնել նվազեցվող գումարի չափը: Միաժամանակ, միջոցառման գծով ինն ամսում առաջարկվող նվազեցումը կհանգեցնի ՀՀ 2024 թվականի պետական բյուջեով նախատեսված ինն ամսվա ճշտված չափաքանակի գերազանցմանը, ուստի անհրաժեշտ է ճշտել նվազեցվող գումարի չափը (25.07.2024թ. դրությամբ մնացորդը կազմում է 260.55 մլն դրամ): 
Հիմք ընդունելով վերոգրյալը՝ առաջարկում ենք Նախագծի հավելվածներում և հիմնավորման մեջ ճշտել համապատասխան ցուցանիշները, ինչպես նաև 1111 ծրագրի 12011 միջոցառման անվանումն ու նկարագրությունը:
Միաժամանակ հայտնում ենք, որ Նախագծով ներկայացված նվազեցումները հնարավոր չէ կատարել՝ այդ Նախագծում ներառված ծախսային միջոցառման՝ պայմանագրային պարտավորություններով ծանրաբեռնվածության և  համապատասխան կարգադրիչի կողմից  գնումների անվանացանկում  պակասեցումները չկատարելու պատճառով:
	Ընդունվել է:
Նախագծի փաթեթում կատարվել են համապատասխան փոփոխությունները:



















